
Resolucion pola que se xustifica a necesidade de continuar co procedemento para a concesion das
subvencidns para proxectos de rehabilitacion e reforma de mercados municipais de venda de produtos
agroalimentarios, cofinanciadas con Feader no marco do PDR de Galicia 2014_2020 (cddigo de
procedemento MR712A).

O Real decreto 463/2020, do 14 de marzo, polo que se declara o estado de alarma para a xestién da
situacidn de crise sanitaria ocasionada polo COVID-19 (BOE num. 67, do 14 de marzo), modificado polo Real
decreto 465/2020 (BOE num. 73, do 18 de marzo), establece no apartado primeiro da disposicidn adicional
terceira que “se suspenden termos e se interrompen os prazos para a tramitacion dos procedementos das
entidades do sector publico”.

Non obstante, o apartado cuarto da mesma disposicion adicional terceira, na redaccién dada polo Real
decreto 465/2020, establece que “sen prexuizo do disposto nos apartados anteriores, desde a entrada en
vigor do presente real decreto, as entidades do sector publico poderdn acordar motivadamente a
continuacion daqueles procedementos administrativos que vefian referidos a situacions estreitamente
vinculadas aos feitos xustificativos do estado de alarma, ou que sexan indispensables para a proteccion do
interese xeral ou para o funcionamento bdsico dos servizos”.

O 8 de abril de 2020 publicouse no DOG num. 69-bis a Resolucién do 3 de abril de 2020, da Secretaria Xeral
Técnica da Conselleria de Presidencia, Administracidns Publicas e Xustiza, pola que se da publicidade ao
Acordo do Consello da Xunta de Galicia, do 3 de abril de 2020, de continuaciéon de procedementos de
adxudicacidn de contratos e de concesion de subvencidns que estivesen en tramitacién no momento de
entrada en vigor do Real decreto 463/2020, do 14 de marzo, polo que se declara o estado de alarma para a
xestidn da situacion de crise sanitaria ocasionada polo COVID-19.

O citado acordo dispdn que con cardcter previo a adopcion, por parte dos érganos competentes do sector
publico autondmico, da resolucion motivada de continuacién dos procedementos de concesién de
subvencidns respecto dos cales xa se tivesen aprobado e publicado as correspondentes bases reguladoras e
convocatoria pero non se tivese ditado resolucidon de concesién no momento de entrada en vigor do Real
decreto 463/2020 antes citado, debera someterse a proposta de continuacién a valoracidn polo Consello
da Xunta de Galicia, co fin de garantir unha coordinacion sobre as actuaciéns que deban continuar, ben por
referirse a situacidns estreitamente vinculadas aos feitos xustificativos do estado de alarma, ou ben por
seren indispensables para a proteccidn do interese xeral ou para o funcionamento basico dos servizos, de
acordo co numero 4 da disposicién adicional terceira citado real decreto.

Seguindo o anterior, o Consello da Xunta de Galicia, na sua reunidn do vinte e catro de abril de dous mil
vinte adoptou, entre outros, o Acordo sobre a continuacién da tramitacion de determinados expedientes e
procedementos en materia de subvencidns, no eido da Administracion xeral e das entidades instrumentais
do sector publico autonémico.

No que a este caso afecta, o Consello da Xunta considerou esenciais as actuaciéns en materia
agroalimentaria e autorizou que o drgano competente para a concesion da subvencion poida acordar a
continuacién do procedemento para a concesidon das subvencidons para proxectos de rehabilitacion e
reforma de mercados municipais de venda de produtos agroalimentarios, cofinanciadas con Feader no
marco do PDR de Galicia 2014_2020.

A Resolucién do 18 de decembro de 2019, pola que se aproban as bases reguladoras para proxectos de
rehabilitacion e reforma de mercados municipais de venda de produtos agroalimentarios, cofinanciadas co
Fondo Europeo Agricola de Desenvolvemento Rural (Feader) ao abeiro do PDR de Galicia 2014 _2020, e se
anuncia a convocatoria para o ano 2020 (cAd. de procedemento MR712A) publicouse no DOG num. 13, do
21 de xaneiro de 2020.

Nos termos previstos no artigo 8 do anexo | da citada resolucién, o prazo para presentar as solicitudes de
axuda rematou o 6 de marzo de 2020, polo tanto, uns dias antes de que entrara en vigor o estado de
alarma declarado en virtude do Real decreto 463/2020 antes citado.

Asi pois, cOmpre que o drgano instrutor retome os actos necesarios para determinar, cofiecer e comprobar
os feitos en virtude dos cales deban ditarse as correspondentes resoluciéns de concesidn, con base nas
seguintes motivacions:

I. A Axencia Galega de Desenvolvemento Rural é o instrumento basico de actuacién da Xunta de Galicia no
fomento e na coordinacién do territorio rural galego, para mellorar as condicidns de vida e contribuir a
frear o seu despoboamento. No marco destas funcions, correspéndelle a xestién das medidas e actuaciéns
no marco da programacion dos fondos agrarios de desenvolvemento rural.

Il. O artigo 20.1.c) do Regulamento (UE) nim. 1305/2013, do Parlamento Europeo e do Consello, do 17 de
decembro, relativo ao desenvolvemento rural a través do Fondo Europeo Agricola de Desenvolvemento
Rural (Feader) prevé axudas para investimentos na creacién, mellora ou ampliacién de servizos bdsicos
locais para a poboacién rural, incluidas as infraestruturas correspondentes.

Neste contexto, a medida 7.4 do Programa de Desenvolvemento Rural de Galicia 2014_2020 prevé o apoio
a pequenas infraestruturas e/ou equipamentos a pequena escala co obxectivo de proporcionar a
poboacidn rural uns servizos bdsicos que cubran as suas principais necesidades.

Neste marco, considérase estratéxico o investimento para rehabilitar e reformar os mercados municipais
de venda de produtos agroalimentarios e prazas de abastos, considerando que a actividade comercial que
neles se desenvolve é vital para a dinamizaciéon econdmica e social dos territorios.

lll. Neste contexto, o director xeral de Agader aprobou a Resolucién do 19 de decembro de 2019, pola
aproban as bases reguladoras de subvencions para proxectos de rehabilitacion e reforma de mercados
municipais de venda de produtos agroalimentarios, cofinanciadas con Feader no marco do PDR de Galicia
2014 2020, e se anuncia a convocatoria para o ano 2020.

IV. Asi pois, convocadas as axudas e publicadas as normas para a sua xestion, logo de rematado o prazo de
presentacion de solicitudes, cdmpre continuar o procedemento durante a vixencia do estado de alarma,
pola sula vinculacidn co interese xeral e co funcionamento de servizos bdsicos e, polo tanto, retomar o
proceso de instrucidn, co fin de resolver a concesién das axudas.

Como xa se expuxo, a actividade comercial que se desenvolve nos mercados municipais é vital para a
dinamizaciéon econdmica e social dos territorios, xa que en moitos dos casos actian como elemento
aglutinador do pequeno comercio que os arrodea. Os mercados son un importante eixo vertebrador da
actividade comercial, cun papel clave na defensa da pequena e mediana empresa.

Por outro lado, e cunhas consecuencias econdmicas derivadas desta crise sanitaria ainda por determinar,
compre, na medida do posible axilizar o procedemento de concesién das axudas, co fin de que os concellos
beneficiarios inicien canto antes a contratacidon das obras subvencionadas, xa que a reactivacidon da obra
publica vai ser determinante no proceso de recuperacién econémica.

Tendo en conta os antecedentes, os fundamentos legais expostos e que a competencia para resolver sobre
este procedemento lle corresponde & persoa titular da Direccidon Xeral da Agader, en virtude do Acordo de
delegacién do 11 de xullo de 2013 do Consello de Direccion da Agader, feito publico mediante a Resolucion
do 24 de xullo de 2013 (DOG n? 148, do 5 de agosto),

RESOLVO:

Continuar o procedemento para a concesién das subvencidns para proxectos de rehabilitacién e reforma
de mercados municipais de venda de produtos agroalimentarios, convocadas mediante a Resolucion do 18
de decembro de 2019, pola que se aproban as bases reguladoras para proxectos de rehabilitacion e
reforma de mercados municipais de venda de produtos agroalimentarios, cofinanciadas co Fondo Europeo
Agricola de Desenvolvemento Rural (Feader) ao abeiro do PDR de Galicia 2014 2020, e se anuncia a
convocatoria para o ano 2020 (céd. de procedemento MR712A).

Contra esta resolucién, que pon fin & via administrativa, as persoas interesadas poderan interpofier os

seguintes recursos:

- Un recurso potestativo de reposicién perante o Consello de Direccidn de Agader, no prazo dun (1) mes
contado a partir do dia seguinte ao da sua notificaciéon, de acordo cos artigos 123 e 124 da Lei
39/2015, do 1 de outubro, do procedemento administrativo comdn das administraciéns publicas
(LPAC).

- Un recurso contencioso administrativo ante o Xulgado do Contencioso-Administrativo de Santiago de
Compostela no prazo de dous (2) meses, contados a partir do dia seguinte ao da sta notificacion (art.
46.1 da Lei 29/1998, do 13 de xullo, reguladora da xurisdicién contencioso-administrativa). Non se
podera interpofier este recurso ata que se resolva expresamente ou se produza a desestimacion
presunta do recurso de reposicion interposto (art. 123 da LPAC).

Notifiquese esta resolucion as persoas interesadas, en cumprimento dos artigos 40 e seguintes da LPAC, e
do apartado cuarto do Acordo do Consello da Xunta, do 24 de abril de 2020, sobre a continuacién da
tramitacién de determinados expedientes e procedementos en materia de subvencidns, no eido da
administracién xeral e das entidades instrumentais do sector publico autondmico.

Publiquese esta resolucion na paxina web da Agader.
Santiago de Compostela,
O director xeral da Axencia Galega de Desenvolvemento Rural

(Por delegacién. Resolucién do 24.07.2013. DOG n? 148, do 5 de agosto)
Miguel Angel Pérez Dubois

